
Дневни билтени

На 20.02.2020, полициски службеници од Eдиницата за недозволена трговија
со дрога и оружје при СВР Скопје го привеле В.Ј.(40) од Скопје, затоа што
при претрес во неговиот дом во населбата Аеродром, извршен со судска
наредба, била пронајдена и одземена марихуана. По целосно документирање
на случајот, против него ќе биде поднесен соодветен поднесок.
                                    
На 21.02.2020 во 00.30 часот, полициски службеници од СВР Скопје на
подрачјето на Гази Баба ги лишиле од слобода Д.Ф.(31) и С.Ч.(19), двајцата
од Скопје, затоа што при извршен преглед кај нив била пронајдена
марихуана. По документирање на случајот, против нив ќе бидат поднесени
соодветни поднесоци.
 
На 21.02.2020 во 01.45 часот, полициски службеници од СВР Скопје на
подрачјето на Кисела Вода извршиле преглед кај Д.К.(30) од Скопје и
пронашле нож. Тој бил приведен поради сомнение за сторен прекршок од
Законот за оружје. По документирање на случајот против него ќе биде
поднесен соодветен поднесок.  
 
На 20.02.2020 во 09.50 часот на Граничниот премин „Табановце“, при
извршена контрола на А.Б.(32) од Русија, со место на живеење во
Р.Германија, кој управувал патничко возило „опел“, со германски национални
ознаки, било констатирано дека возилото во базата на податоци во Интерпол
било предмет на потрага, односно било пријавено за украдено. При преглед
во возилото биле пронајдени два гасни пиштола, кои биле одземени. Тој бил
предаден на полициски службеници од СВР Куманово за понатамошна
постапка.
 
На 20.02.2020 во 16.10 часот било пријавено дека на мaгистралниот пат
Крива Паланка - Куманово, во атар на с.Ругинце, патничко возило
„фолксваген голф“, со кумановски регистарски ознаки, управувано од Е.Ј.
(36) од Куманово, излетало од патот и се превртело. Во незгодата со тешки
телесни повреди се здобиле сопатничките С.С.(41) и Н.Ј.(56), двете од
Куманово, а со телесни повреди се здобила Е.Ј., по што биле пренесени во
Општата болница Куманово за укажување на лекарска помош. Извршен бил
увид на местото на настанот од увидна екипа од СВР Куманово.
 
На 20.02.2020 во 14.20 часот во Полициската станица Карпош, А.Г.(45) од
Скопје пријавила дека на ул.„Јуриј Гагарин“ нејзиниот 15-годишен син бил
каснат од куче скитник во пределот на левата надколеница.
 
Во текот на 20.02.2020 на подрачјето на СВР Скопје преземени се мерки и
активности при што oд сообраќај се исклучени двајца возачи затоа што
управувале возила под дејство на алкохол, еден возач затоа што управувал
возило без да се стекне со право на управување на моторно возило и четири
возила бидејќи биле нерегистрирани. Санкциониран е и еден возач поради
поминување на крстосница на црвено светло и еден возач поради
неправилно престигнување. Во однос на пешаците, санкционирани се шест
пешаци. Во текот на изминатиот ден 70 возила се подигнати со специјално
возило „пајак".
 
На 20.02.2020 во 15.15 часот во Полициската станица Центар, М.Н.(60) од
Скопје пријавила дека во Комплексот клиники „Мајка Тереза“ била касната
од куче скитник во пределот на десната рака.
 
Полициски службеници од СВР Битола на 20.02.2020 извршиле контрола за
алкохол, брзина, управување без возачка дозвола. Притоа, било
констатирано дека пет возачи управувале возило без да поседуваат возачка
дозвола, брзината ја надминале четворица возачи, четири возила биле
нерегистрирани, на мобилен разговарале пет возачи, а појас не користел
еден возач. За сите неправилности се издадени соодветни поднесоци.
   На 20.02.2020 околу 15.00 часот во СВР Скопје било пријавено дека во
Комплекс клиники „Мајка Тереза“ со тешки телесни повреди бил донесен З.П.
(50) од с.Јурумлери, скопско, вработен во градежна фирма од Скопје, кој
според пријавеното се повредил околу 13.00 часот додека извршувал
работни задачи на објект во градба на ул.„Радишанска“ во Скопје. Увид на
местото на настанот извршила екипа од СВР Скопје, а за настанот бил
известен и трудов инспектор.
 
На 20.02.2020 во 14.00 часот во Полициската станица Карпош било
пријавено дека на 19.02.2020 околу 15.30 часот во Јавната установа за
згрижување деца со воспитно-социјални проблеми и нарушено поведение се
вратила нивната штитеничка М.Е.(17) од Скопје, за која на 17.02.2020 беше
пријавено дека се оддалечила од установата. 
 
На 21.02.2020 во 01.30 часот во СВР Скопје, Р.Р.(45) од с.Идризово, скопско,
пријавил дека на 20.02.2020 околу 16.40 часот во интернет кафе на ул.„2“ во
с.Идризово, по претходна расправија, со тврд предмет бил физички нападнат
од Е.Н., по што му одзел пари и мобилен телефон. Се преземаат мерки за
расчистување на случајот.
 
На 20.02.2020 во 16.30 во СВР Скопје, Ќ.М.(41) од Скопје пријавила дека на
19.02.2020 околу 13.45 часот на ул.„11 Октомври“ била физички нападната
од П.Ш. од Скопје. Се преземаат мерки за расчистување на случајот.
 
Одделение за внатрешни работи Прилеп поднесе кривична пријава против
Р.Т.(26) од Прилеп, поради постоење основи на сомнение за сторени
кривични дела ,,измама“ и  „фалсификување или уништување деловни
книги“ и против правното лице Републичко здружение за хуманитарни цели
„Здружени срца“ – Прилеп, поради постоење основи на сомнение за сторено
кривично дело „фалсификување или уништување на деловни книги“.
Пријавениот Р.Т., преку Здружението, кое немало активен статус, ниту
трансакциска сметка и без да поседува документација за работењето,
ветувал на граѓани дека како претседател на Здружението ќе му обезбеди
финансиска помош на М.А., со организирање на концерт во Кочани во август.
По ова, М.А. му се обратил на пријавениот за финансиската помош поради
што на социјална мрежа имало објава со која се испраќа апел до сите
оштетени граѓани во несреќни случаи да се обратат во просториите на
Здружението на граѓани „Здружени срца“. На 26.01.2020 на социјалната
мрежа пријавениот му праќал пораки на оштетениот за да му исплати пари, а
доколку не му ги достави бараните средства да си ги повлече документите од
Здружението и дека нема да му следува финансиска помош.
 
На 20.02.2020 во Полициската станица Прилеп било пријавено дека во
Казнено - поправниот дом Прилеп на 19.02.2020 настанала физичка
пресметка помеѓу тројца затвореници А.П., С.Ѓ., и С.М., при што А.П. со остар
предмет му нанел повреди на С.М.. Се преземаат мерки за расчистување на
настанот.
 
На 20.02.2020 во 10.30 часот во Полициската станица Центар, А.Б.(35) од
Скопје пријавил дека на бул.„Кузман Јосифовски Питу“ бил каснат од куче
скитник во пределот на десното коленото.
 
Надворешната канцеларија за криминалистички работи Дебар поднесе
кривична пријава против Ш.Р.(33) од Дебар, поради постоење основи на
сомнение за сторено кривично дело „тешка кражба“. На 05.02.2020
пријавениот насилно влегол во клуб на наставници во училиште во Дебар,
при што одзел повеќе предмети и се стекнал со противправна имотна корист.
 
На 20.02.2020 во 11.15 часот во Полициската станица Ѓорче Петров, Т.С.(73)
од Скопје пријавил дека на ул.„1“ во с.Ново Село, скопско, бил каснат од
куче скитник во пределот на левата нога.           
 
СВР Тетово поднесе кривична пријава против Ф.Ф.(23) и Г.Х.(21), двајцата од
Тетово, поради постоење основи на сомнение за сторено кривично дело
„тешка телесна повреда“. На 12.12.2019 на ул.„Радован Цониќ“ во Тетово, на
место викано „Налбанот“, пријавените физички го нападнале Р.Е.(57) од
с.Селце, тетовско. 
 
На 20.02.2020 во 09.30 часот во Полициското одделение Шуто Оризари, А.Ш.
(41) од Косово, со привремен престој во Скопје, пријавила дека од семејниот
дом на ул.„Овчеполска“ се оддалечила нејзината ќерка А.Р.(17) од Косово, со
привремен престој во Скопје. Се преземаат мерки за пронаоѓање на лицето.
СВР Охрид поднесе кривична пријава против Д.Ј.(56) од Охрид, поради
постоење основи на сомнение за сторено кривично дело „напад на службено
лице при вршење работи на безбедноста“. На 10.02.2020 на ул.,,Гоце
Делчев“ во Охрид, пријавениот физички нападнал полициски службеници
кои преземале службени дејствија.
 
Надворешната канцеларија за криминалистички работи Крива Паланка
поднeсе кривична пријава против Т.В.(38) од Крива Паланка, поради
постоење основи на сомнение за сторено кривично дело „напад врз службено
лице при вршење работи на безбедноста“. На 05.01.2020 во казино во Крива
Паланка пријавениот физички нападнал вработен како обезбедување и
оштетил апарат во казиното. 
 
СВР Охрид поднесе кривична пријава против Д.J.(56) од Ресен, поради
постоење основи на сомнение за сторено кривично дело „напад на службено
лице при вршење работи на безбедноста“. На 10.02.2020 на ул.,,Гоце
Делчев“ во Охрид пријавениот физички нападнал полициски службеник кој
вршел службени дејствија.
 
СВР Тетово поднесе кривична пријава против Д.Р.(33) од Охрид, поради
постоење основи на сомнение за сторено кривично дело „измама“. На
19.12.2019, пријавената, сопственик на туристичка агенција од Охрид,
побарала од Н.С.(45) од с.Селце, тетовско, вработен во туристичка агенција
во Тетово, да извади повратен авионски билет на име П.В. за 20.12.2019 на
релација Скопје-Мелбурн, со лажна потврда дека е извршена уплата на
средствата на чинење на авионскиот билет.
 
СВР Тетово поднесе кривична пријава против И.Х.(42) од Тетово, поради
постоење основи на сомнение за сторено кривично дело „неовластено
производство и пуштање во промет на наркотични дроги, психотропни
супстанци и прекурсори“. На 19.02.2019, полициски службеници извршиле
претрес во домот на пријавениот во Тетово, при што пронашле и одзеле
хероин, раствор на метадон и амантадин хидрохлорид-супстанца.
 
СВР Тетово поднесе кривична пријава против Ф.Љ.(29) од Тетово и Е.С.(20)
од с.Мала Речица, тетовско, поради постоење основи на сомнение за сторено
кривично дело „неовластено производство и пуштање во промет на
наркотични дроги, психотропни супстанци и прекурсори“. На 07.06.2019 на
ул. „Илинденска” во Тетово полициски службеници извршиле преглед на Е.С.,
при што пронашле марихуана, за која било утврдено дека на 06.06.2019 ја
набавил од Ф.Љ..

На 20.02.2020 во 15.30 часот во СВР Скопје, Л.Ќ.(33) од Скопје пријавила
дека од семејниот дом на ул.„Диме Мечето“ се оддалечила нејзината ќерка
С.Ќ.(13) од Скопје. Се преземаат мерки за пронаоѓање на лицето.
 
  

Извадок на дел од дневни настани 21.02.2020

МИНИСТЕРСТВО

 Министер

 Заменик министер

 Државен секретар

 Биро за јавна безбедност

АНАЛИЗИ И СТАТИСТИКИ

 Сообраќај

 Криминалитет

ИНСТИТУЦИИ

 Собрание

 Центар за обука

